
Robert Camenisch
* g marg 1890, T 3 avrigl 1985

Robert Camenisch, sco cha nus til nomnaivan, ha ragiunt l'eta biblica da
passa 95 onns. Un hom, cumbain simpel e da caracter modest, d’eira’l
tantiina bain cuntschaint e bainvis da la generaziun pli attempada da
Cuoira, impustiit da la Rumantschia. Chi chi til scuntraiva d’eira sgur
d’artschaiver dad el iin bun pled o almain tn cordial salid. Robert Came-
nisch es nat e creschi su a Bever, ingio ch’el ha frequenta las scoulas ele-

mentaras. Fingia cun 14 ons til chattaina al seminar da Cuoira. Dal
1905 /o6 frequainta’l la secziun tecnica da la scoula chantunala. Dal 1906
fin 1908 absolva’l 4 semesters al tecnicum da Winterthur. Lura fa’l duos
ons pratcha pro Peter Bonorand da Schlarigna. El tuorna a Winterthur e
finischa la dal 1911 seis stidis cul diplom da tecniker agronom.

I seguan duos ons ingaschamaint pro’l geometer Zonder a Sent e
pro E. Schifer-Keller a Baden.

Dal 1913, cun 23 ons, Robert Camenisch fa ’examen federal da geo-
meter a Berna. Uossa ¢’ pront per as far independent. El riva {in agen
biiro in seis cumiin natal a Bever. Pac davo rump’oura la priima guerra
mundiala cun sias conseguenzas economicas. Faquint cha’l sogl per in
agen affar sara stat plichontsch majer. Inclegiantaivel ch’el, dal 1920, as
lascha impiegar sco trigonometer da I'uffizi chantunal da masiiraziun.
Per chaschun da sias bunas cugnuschentschas e da sia lavur conscienziusa
vaina’l svelt promovii sco adjunct da I’uffizi e piglia eir dmura a Cuoira.
Da sia lai cun Lidia Prevosti da Vicosoprano e sorti in mat, Aldo.

Sper sia activita da geometer a Cuoira, ha Robert Camenisch occupa
eir diversas plaivs d’onour. El es stat president da la cumischiun chantu-
nala per nomenclatura. Dal 1930—40 s’ha’l prasta sco commember in su-
prastanza da la Societa Retorumantscha. Dal 1947—54 €'l stat seis revisur
da quints. E dapertuot ha’l prasta buna lavur. Perquai til savaina gra e til
tgnain in buna memoria.

Una lunga vita! Una vita accumplida!

Victor Stupan

